Fundargerð

Fundur í stjórn Foreldrafélags Leikskóla Seltjarnarness

16. nóvember, 2010

Mættir eru:  Soffía Guðmundsdóttir, Anna Harðardóttir, Kristín Þorleifsdóttir, Stephanie Smith, Þórður Rafn Ragnarsson, Magnhildur Magnúsdóttir, Hildur Elín Geirsdóttir, Sigrún Guðmundsdóttir og Haukur Hauksson.  Saga Ómarsdóttir og Þórunn Steinsdóttir boðuðu forföll.  

Á dagskrá:

Kennitölur og bankamál nýs félags:
Þórður og Stephanie gerðu grein fyrir leiðum sem færar eru.  Stofnun nýs félags á nýrri kennitölu myndi kosta 5.000 kr.  Að halda áfram starfsemi undir annarri hvorri kennitölu eldri foreldrafélaganna er án kostnaðar þar sem einungis væri um nafnabreytingu að ræða.  Ákveðið að nota kennitölu Foreldrafélags Sólbrekku vegna hagræðis við breytingu á bankareikningum.  Stephanie gengur frá prókúru (einn meðstjórnandi auk gjaldkera hafi prókúru) og hefst handa við að innheimta gjöld með tölvupósti til foreldra – helst fyrir lok vikunnar.  Stephanie sendi “innheimtutexta” til Sonju sem sendir fjöldapóst til foreldra.  Lagt til að foreldrum verði veittur frestur til að senda inn greiðslu til 10. des.  Eftir það verða ógreidd félagsgjöld innheimt með greiðsluseðli þar sem innheimtukostnaður leggst ofan á félagsgjald.

Lög nýs félags:
Þórður og Haukur fóru yfir uppkast að nýjum lögum sem voru send stjórnarmönnum fyrir fund.  Athugasemdir settar inn og uppkast að lögunum samþykkt.  Stefnt að því að bera ný lög undir aðalfund 2011 til samþykktar.

Fastur fundartími stjórnar:
Samþykkt að fastur fundartími sé annan þriðjudag hvers mánaðar kl 17.

Systkinaafsláttur á gjöldum félagsins:
Bent var á að öllu jöfnu er kostnaður pr. barn 100% í verkefnum félagsins, þannig að ekki er mikið svigrúm til afsláttar á gjöldum.  Mismunandi tillögur ræddar.  Samþykkt að félagsgjald sé 5.000 kr. fyrir 1. barn, 3.500 kr. fyrir 2. barn, frítt fyrir 3ja barnið.

Jólagjöf og jólasveinar:
Ákveðið að félagið gæfi öllu börnum jólagjafir líkt og undanfarin jól og semdi við jólasveina um að skemmta börnunum.  Þórður ræði við Bryndís um bókagjöf á kostaboði sem foreldrafélag gæfi hverju barni líkt og í fyrra.  Soffía skoðar jólasveinamarkaðinn og sendir verðhugmynd í tölvupósti til stjórnar.  Bóka þarf jólasveina sem fyrst fyrir Jólaballið 17.des. (175 börn) Stefnt að innpökkun á jólagjöfum þriðjudaginn 7. des kl 20.

Erindi frá Bryndísi varðandi upplýsingabók fyrir leikskólann
Bryndís, fyrrverandi formaður Foreldrafélags Mánabrekku hefur unnið að því að setja saman upplýsingapésa með netföngum og símanúmerum foreldra allra barna á leikskólanum.  Foreldrafélagið beðið um að hafa samband við foreldra og fá leyfi til að birta upplýsingarnar og gefa þeim sem vilja kost á því að taka sig út af listanum.  Ákveðið að Soffía sendi út fjöldapóst á alla foreldra og gefi þeim sem vilja kost á því að láta taka sig út af listanum.  Rætt um að takmarka upplýsingar á milli deilda.  Þar sem talsvert er um samskipti barna og foreldra á milli deilda var ákveðið að allir fái upplýsingar um alla.  Nánari útfærsla á útsendingu listans bíður næsta fundar.

Ekki fleiri mál á dagskrá.  Fundi slitið kl 18.20

(Sign)
Soffía Guðmundsdóttir, Anna Harðardóttir, Kristín Þorleifsdóttir, Stephanie Smith, Þórður Rafn Ragnarsson, Magnhildur Magnúsdóttir, Hildur Elín Geirsdóttir, Sigrún Guðmundsdóttir og Haukur Hauksson.

